	
ՀԻՄՆԱՎՈՐՈՒՄ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 29-Ի ԹԻՎ 1249-Ա ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 15-Ի ԹԻՎ 1956-Ա ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Անհրաժեշտությունը: Հայաստանի Հանրապետության կառավարության 2021 թվականի հուլիսի 29-ի թիվ 1249-Ա և Հայաստանի Հանրապետության կառավարության 2022 թվականի դեկտեմբերի 15-ի թիվ 1956-Ա որոշումների մեջ փոփոխություններ կատարելու մասին ՀՀ կառավարության որոշմումներում (այսուհետ՝ Նախագիծ)  փոփոխություններ կատարելը պայմանավորված է նվիրատվությամբ տրամադրվող՝ ՀՀ Լոռու մարզի գյուղ Ագարակ 13-րդ փողողի 6-րդ շենքի, թիվ 1 բնակարանի ընտանիքի անդամի՝ քաղաքացի Բորիկ Հրանտի Դանիելյանի մահվան պատճառով ընտանիքի մյուս անդամների հետ բնակելի տարածքի նվիրատվության վերաբերյալ պայմանագրի կնքման անհնարինությամբ, ինչպես նաև համապատասխանաբար ՀՀ կառավարության 2022  թվականի դեկտեմբերի 15-ի  թիվ 1956-Ա որոշմամբ (այսուհետ՝ Որոշում)   թույլատրվել է ՀՀ սեփականություն հանդիսացող՝ ՀՀ Արարատի մարզ, քաղաք Արարատ, Աբովյան 12 հանրակացարան հասցեում գտնվող թիվ 71 բնակարանը (նախկին 12/4-28) նվիրել Որոշման հավելվածի 3-րդ տողում նշված նվիրառուներին։
Որոշման հավելվածում նշված բնակարանի հասցեի և ՀՀ  սեփականության իրավունքի գրանցման թիվ 05062023-03-0008 վկայականում նշված հասցեի միջև առկա է անհամապատասխանություն, որն էլ առաջացրել է նվիրատվության պայմանագրի կնքման անհնարինություն։
Ընթացիկ իրավիճակը և խնդիրները: Հայաստանի Հանրապետության կառավարության 2021 թվականի հուլիսի 29-ի թիվ 1249-Ա որոշմամբ (այսուհետ՝ Որոշում 1)   նախատեսվել էր նվիրատվությամբ տրամադրել բնակելի տարածքներ, այդ թվում ՀՀ Լոռու մարզի գյուղ Ագարակ 13-րդ փողողի 6-րդ շենքի, թիվ 1 բնակարանը:
[bookmark: _GoBack]ՀՀ կառավարության 2021 թվականի հուլիսի 29-ի Բնակելի տարածքներ նվիրելու մասին թիվ 1249-Ա որոշման նախագիծը շրջանառելիս ներկայացված են եղել ընտանիքի անդամների թվով 3 բնակիչների տվյալները, սակայն Որոշում 1-ի նախագիծը ՀՀ կառավարության կողմից ընդունվելուց հետո, մինչ նվիրատվության պայմանագիր կնքելը՝  քաղաքացի Բորիկ Հրանտի Դանիելյանը 2024 թվականի մարտի 9-ին մահացել է (մահվան թիվ ԲԱ827673 վկայական), ինչը դարձել է ընտանիքի մյուս անդամների հետ բնակելի տարածքի նվիրատվության վերաբերյալ պայմանագրի կնքման անհնարինության պատճառ:
 Միաժամանակ հայտնում ենք, որ ՀՀ Արարատի մարզ, քաղաք Արարատ, Աբովյան 12 հանրակացարան հասցեում գտնվող թիվ 71 բնակարանի հասցեի և ՀՀ  սեփականության իրավունքի գրանցման թիվ 05062023-03-0008 վկայականում նշված հասցեի միջև առկա է անհամապատասխանություն, որն էլ առաջացրել է նվիրատվության պայմանագրի կնքման անհնարինություն։
Տվյալ բնագավառում իրականացվող քաղաքականությունը։ Տվյալ բնագավառում իրականացվող քաղաքականությունը սոցիալական և կենցաղային խնդիրների լուծումն է:
 Կարգավորման նպատակը և բնույթը: Կարգավորման նպատակը բնակելի տարածքների նվիրատվության գործընթացի կազմակերպումն է:
Նախագծի մշակման գործընթացում ներգրավված ինստիտուտները և անձիք: Նախագիծը մշակվել է ՀՀ ՏԿԵՆ-ի Պետական գույքի կառավարման կոմիտեի կողմից:
Ակնկալվող արդյունքը: Նախագծի ընդունմամբ պայմանավորված ակնկալվող արդյունքը բնակչության բնակարանային խնդիրների լուծումն է:
Լրացուցիչ ֆինանսական միջոցների անհրաժեշտությունը, Պետական բյուջեի եկամուտներում և ծախսերում սպասվելիք փոփոխությունները: Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական և տեղական ինքնակառավարման մարմինների բյուջեներում ծախսերի և եկամուտների ավելացում և նվազեցում չի նախատեսվում:
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք: Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի: Միջազգային պայմանագրերով ստանձնած պարտավորությունների հետ համապատասխանեցված է:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին թիվ 1902-Լ որոշման 96-րդ կետի (նախկին 97) պահանջներից՝ բնակչության սոցիալ-տնտեսական խնդիրների լուծում, այդ նպատակով պետական սեփականություն համարվող հանրակացարանային տարածքների նվիրատվության և սեփականաշնորհման գործընթացի ավարտում։

